
N
o editorial do pasado mes de ou-
tubro falabamos de que somos o 
que lemos, o que escoitamos e o 

que vemos. Hoxe, despois das dúas des-
gracias vividas, aínda que con diferencias 
importantes, a DANA de Valencia e a DANA 
de EEUU, poderíamos dicir que o tiñamos 
merecido.  No primeiro caso por ter apos-
tado por gobernantes incompetentes e no 
segundo por non poñer coto a esa política 
que está asolagando o mundo debaixo dun 
manto de supremacistas, negacionistas e 
ineptos.  

O que pasou en EE UU é algo que nos 
vai afectar, xa o está facendo, directamente 
nas nosas vidas. Non hai mais que observar 
con atención quen e de que maneira foi 
saudando ao novo Presidente americano 
Donal Trump. 

Lémbrome dunhas conferencias organi-
zadas polo xornal A PENEIRA cando foron 
as primeiras eleccións ao Parlamento Eu-
ropeo en que se falaba do intento dos 
americanos do norte de conseguir o que 
se chamaba “Acordo global comercial”. Fi-
nalmente non foi adiante aínda que os 
promotores, apoiados na súa maioría polos 
EE UU non se engurraron e seguiron cos 
seus propósitos pero de xeito máis suave. 
Agora este energúmeno americano xa non 
ten pelos na lingua para falar dun protec-
cionismo total de todo o que sexa ameri-
cano, de poñer aranceis a todos os produtos 
que tenten entrar no seu mercado, de 
erguer un muro comercial arredor dos pro-
dutos norteamericanos como xa comezou 
a facer no mandato anterior, na fronteira 
con México. 

Que vai pasar con Europa e Occidente 

cando este “tolo político” se suba ao seu 
cabalo comercial e trate de impoñer as 
súas regras de xogo? Nada bo, por suposto. 
A UE xa fala de tomar medidas para facer 
fonte ao tsunami que se nos  ven enriba. 
Logo de tantos anos confiando no “paraugas 
norteamericano” a molladura que nos vai 
alcanzar vai ser soada. Tempo ao tempo. 

A segunda desgracia actual é a DANA  
que asolou a terras de Levante. Poderiamos 
ter a tentación de pensar que non estaba 

da nosa man evitalo, 
pero como habitantes 
dun anaco do planeta 
que nos toca administrar, 
temos moita responsa-
bilidade. 

Aquí tamén está in-
volucrado o “irmán ian-
qui” coa droga que nos 
subministra en forma de 
desenvolvemento eco-
nómico e de aproveita-
mento da terra. Ese ca-
pitalismo desapiadado 
só pensa en desfrutar 
de todo o que nos rodea 
sexan cales sexan as 
consecuencias. Veremos 
que pasa con ALTRI des-
pois dos informes des-
favorables que ten a 
Xunta enriba da mesa e 
da oposición de centos 
de miles de galegos.  

Non imos entrar en 
descualificacións políti-
cas, aínda que teñamos 
que asistir a declaracións 

realmente incomprensibles que pretenden 
botarlle a culpa a unha soa persoa: o pre-
sidente do Goberno central. Pase o que 
pase para as forzas pro-americanas calquera 
desgracia que teñamos que sufrir sempre 
terá o mesmo culpable: Pedro Sánchez. 

O cambio climático non existe. Só é 
froito de mentes preclaras que non saben 
falar doutra cousa. Pero a natureza non se 
rexe polo IBEX 35 e se non tomamos me-
didas urxentes estamos perdidos. España 

está consternada polas persoas falecidas 
e polas que aínda están desaparecidas. Os 
que puideron salvar a vida perderon todo 
o que tiñan. Canta dor que se podía ter 
evitado se a prioridade fosen as persoas. 
Todos estamos intentando axudar e nestes 
momentos somos moi solidarios, facemos 
verdadeiras heroicidades para arrimar o 
ombreiro, pero despois dun tempo e dunha 
inversión de miles de millóns de euros 
para volver á normalidade todo seguirá 
igual. Aquí non hai culpables. Volveremos 
a construír edificios nos leitos dos ríos e 
nas cañadas naturais e seguiremos conta-
minando con todas as sustancias posibles 
ata que a Señora Atmósfera se cabree 
outra vez e nos indique quen manda. 

Para o capital estas desgracias son 
oportunidades extraordinarias de engordar 
as súas contas de beneficios. A destrución 
de Palestina e países veciños, a destrución 
deste pobos de Levante e calquera outra 
desgracia natural serven como desculpa 
para aumentar a produción de armas de 
guerra, para a construción de estradas e 
pontes sobre os rios desbordados... Os 
grandes empresarios xa están aí moi 
atentos esperando que lle digan: érguete 
e pon as túas máquinas a funcionar que o 
Papá Estado todo o paga. E así ata a se-
guinte.  

Desculpen; non sei se o que estou es-
cribindo pode interesarlle a alguén pero 
só pretendo desafogarme e soltar esta 
rabia contida que me corroe as entrañas. 

Desexo que todas as persoas afectadas 
pola DANA poidan refacer as súas vidas e 
superar esa dor infinita que están sentindo 
nestes momentos.   

www.novasdoeixoatlantico.com

O
 voceiro municipal do 
BNG, Miguel Bouzó, ex-
plicou que “o goberno de 

Nava Castro perdeu case 
300.000€ coa súa decisión de co-
locar cociña e camas para un al-
bergue con pensión completa 
para artistas no edificio da Praza 
Maior que se estaba rehabilitando 
co anterior goberno do BNG para 
crear un Centro Cívico para moci-
dade, asociacións, espazos cultu-
rais e para o benestar social”. 

Considerou “unha desfeita” do 
goberno municipal no remate da 
execución e na xustificación dos 
fondos europeos EDUSI. “A ope-
ración financiada superaba os 

900.000€, pero os atrasos polo 
cambio de uso para satisfacer o 
capricho de Nava Castro contri-
buíron a que non foran capaces 
de utilizar case 100.000€ antes 
de que rematase o prazo de exe-

cución dos fondos. Ademais, o 
Organismo Intermedio da Autori-
dade de Xestión sancionou a Pon-
teareas retirándolle outros case 
200.000€ por distintas irregula-
ridades relativas a esta obra". 

BNG: "Ponteareas perdeu case 300.000€ 
polo cambio de uso do Centro Cívico" 

A
 Residencia Artistea é a ex-
tensión da UNED, un pro-
xecto “ilusionante” en pa-

labras da Alcaldesa Nava Castro, 
botou a andar este 26 de outubro 
o edificio da Praza Maior cunha 
inauguración que contou coa pre-
senza do presidente da Xunta de 
Galicia, Alfonso Rueda; do presi-
dente da Deputación de Ponte-
vedra, Luís López; do director do 
Centro Asociado da UNED Ponte-
vedra, Víctor Manuel González 
Sánchez, así como varias Alcal-
desas e Alcaldes da comarca do 
Condado, destacando Salvaterra 
de Miño, As Neves, O Covelo, 
Mondariz e outros representantes 
políticos e institucionais. 

Ao mesmo tempo, e con varios 
lemas como “S.O.S. Centro Cultural 
na vila xa” e “ Centro Cívico para 
toda a xente e non uns poucos” 
ás aforas do edificio da Praza 
Maior realizouse unha concentra-
ción de protesta convocada polo 
Ateneo Amado Garra, e que contou 
coa presenza de representantes 

locais do BNG, o PSdeG, PEC así 
como da  veciñanza, asociacións 
e colectivos que esixen que o 
edificio rehabilitado na Praza Maior 
se destine ao centro sociocultural 
proxectado en beneficio de toda 
a poboación, a mocidade e aso-
ciacións, tal e como foi aprobado 
e estipulado coa recepción dos 
fondos europeos EDUSI durante o 
anterior goberno municipal BNG-
PSdeG no Concello. 

No acto de inauguración, Nava 
Castro defendeu a iniciativa de 
Artistea e da UNED como “un 
motor fundamental para o de-
senvolvemento de Ponteareas” a 
través da cultura e da formación. 

A Residencia contará con pen-
sión, habitación, aseos e cociña 
para que dez artistas seleccionados 
baixo unha convocatoria poidan 
desenvolver as súas respectivas 
obras e iniciativas culturais. O 
edificio tamén acolle o espazo 
de estudo da UNED onde se im-
partirán diversos cursos de for-
mación. As habitacións están no-

meadas con diversas figuras in-
signes da Comarca como Rogelio 
Groba ou Reveriano Soutullo. 

A música, un signo distintivo 
de Ponteareas, estivo presente 
coa actuación do trío de trompe-
tistas da Banda Xuvenil de Xinzo, 
que interpretou pezas de compo-
sitores como G.F. Händel, Frank 
Eriksen e André Waignein. 

No final do acto o presidente 
Rueda foi agasallado pola Alcaldesa 
Nava Castro cunha lámina do artista 
ponteareán Alfonso Pexegueiro, 
en recoñecemento ao apoio da 
Xunta en canto á creación de Ar-
tistea e da sede local da UNED. 

A Residencia de Artistas supón 
un termómetro clave para medir 
o pulso político que actualmente 
se vive en Ponteareas, condicio-
nado pola polarización entre go-
berno, oposición e colectivos ve-
ciñais en torno á ubicación de 
Artistea, os fondos europeos uti-
lizados e a proposta inicial de 
creación dun Centro Cívico, do 
que carece o municipio. 

A Residencia de Artistas pulsa o momento político en Ponteareas

J
uan Carlos González Carrera, 
portavoz de ACIP e primeiro 
tenente alcalde, presentou 

no xulgado de Ponteareas unha 
denuncia contra o grupo muni-
cipal do BNG por un presunto 
delito de inxurias e calumnias, 
ao difundir información falsa so-
bre a forma de contratación das 
empresas encargadas da submi-
nistración, montaxe, procede-
mento e desmonte do valado 
para a procesión do Corpus 
Christi do 2024.  

Nesta información, difundida 
a través da web e de buzoneo, 
os nacionalistas sinalan a Carrera 
como un dos responsables de 

participar nunha trama de irre-
gularidades e tramitacións inde-
bidas ao contratar a dedo a unha 
empresa para realizar o traballo 
adxudicado legalmente a outra. 

A denuncia, presentada por 
Carrera para defender a súa ho-
norabilidade, foi admitida a trá-
mite polo xulgado.

Gonzalez Carrera denuncia 
ao BNG por inxurias

O
 BNG mantivo un encon-
tro coa veciñanza do 
barrio da Pardantela, na 

parroquia ponteareá de Prado, 
para escoitar as súas necesida-
des urxentes en materia de se-
guridade viaria e de accesibili-
dade ás súas vivendas ante as 
recentes choivas. 

A concelleira do BNG Cristina 
Fernández Davila, presentou unha 
batería de propostas para solu-
cionar estes problemas de in-
fraestruturas básicas, destacando 
"un proxecto que recolla todas 
as accións necesarias para me-
llorar a mobilidade e a seguridade 

no barrio da Pardantela" e a ne-
cesidade de “enlazar coa estrada 
PO-254 as vías da zona oeste e 
da zona sur do barrio, que é de 
terra practicamente na súa to-
talidade, mellorando a súa pa-
vimentación e garantindo un 
ancho suficiente”.  

O BNG propón a elaboración 
dun estudo, que recolla a solu-
ción e programación de execución 
de todas as vías municipais en 
mal estado, unha vez que durante 
o goberno do BNG se elaborou 
un inventario de camiños que 
recolle a situación na que se 
atopa cada unha.

O BNG propón un estudo 
sobre as vías en mal estado  

O
 BNG vén de anunciar que 
solicitou a comparecen-
cia da Alcaldesa Nava 

Castro na comisión de investiga-
ción na que o Parlamento Galego 
investigará as irregularidades na 
contratación pública do PP. 

Os nacionalistas lembran que 
o Consello de Contas xa advertiu 
nun informe que a Axencia de 
Turismo de Galicia, dirixida nos 
últimos dez anos por Nava Castro, 
recorría baixo a súa dirección ao 
fraccionamento de contratos para 

adxudicalos a dedo en lugar de 
convocar concursos públicos. 

Precisamente, unha das em-
presas de comunicación de con-

fianza de Castro, coa que realizaba 
contratacións en Turismo e que 
traballou para o Partido Popular, 
acumula agora ducias de miles de 
euros adxudicados a dedo polo 
Concello de Ponteareas, replicando 
as prácticas irregulares da Xunta 
e polas que foi advertida polo 
Consello de Contas. Esta mesma 
empresa acumulou facturas adxu-
dicadas a dedo por máis de medio 
millón de euros nos dous últimos 
anos de Castro á fronte da Axencia 
de Turismo de Galicia.

O BNG pide a comparecencia de Nava Castro 
na comisión de investigación do Parlamento 

Máis información na nosa web
www.novasdoeixoatlantico.com

O
 Concello de Ponteareas 
aprobou en pleno extraor-
dinario o aumento da 

taxa do lixo nun 85% e a do IBI 
nun 25%. A coalición de goberno 
xustificou a suba da taxa do lixo 
na normativa estatal que obliga a 
que o custe do servizo sexa asu-
mido integramente polos usuarios 
e a suba da contribución na nece-
sidade de cadrar os presupostos 
municipais. 

A oposición criticou que o 
pleno fora convocado con só 14 
horas de antelación, a tarde do 

día 7 para as 8 da mañán do día 
8, para "subir brutalmente os im-
postos como autenticos carteiris-
tas, para que ninguén se decate." 
O BNG lembrou que a dereita xa 
subira o IBI no 2009 e que foi re-
ducido ao mínimo legal coa che-
gada do Bloque ao goberno. “Ago-
ra, o goberno da dereita de sempre 
volve incrementar o imposto para 
recadar uns 800.000 euros máis 
ao ano”. Miguel Bouzó calificou o 
aumento da taxa do lixo de "au-
téntico sablazo" ao pasar o recibo 
no rural de 46,90€ a 86,77E e no 

centro urbano de 83,39€ a 
154,27€, máis de 70€ por recibo, 
e cargou contra a "suba abusiva" 
do canon que os concellos teñen 
que pagar a SOGAMA polo trata-
mento dos residuos, que provoca 
que o aumento da taxa sexa de-
sorbitado. Así mesmo, o PSOE 
considera as subidas "despropor-
cionadas, inxustas e perxudiciais 
para as familias e pequenos ne-
gocios" culpando da suba do lixo 
á mala xestión de residuos por 
parte da Xunta e a do IBI ao des-
pilfarro do goberno municipal.

Aumento do 25% no IBI e do 85% 
na taxa do lixo en Ponteareas 

O
 Concello de Ponteareas 
informou que a Conselle-
ría de Política Social e 

Igualdade da Xunta de Galicia vén 
de concederlle 290.000€ para o 
servizo de Atención Temperá que 
ofrece apoio especializado na ac-
tualidade a 64 nenas e nenos que 
teñen un trastorno no desenvol-
vemento ou unha discapacidade 
recoñecida, tendo en considera-
ción á familia e a súa contorna 
de interacción.  

O Concello no só consegue por 
segundo ano consecutivo respaldo 
para este servizo imprescindible 
tamén un incremento de 146.000€ 
respecto á axuda conseguida o 
pasado ano. Ademais, reafirma o 
seu nivel de compromiso coa in-

corporación dunha/ dun especia-
lista máis pasando de 3 profesio-
nais (1 psicóloga 1 pedagoga e 1 
pedagoga de audición e linguaxe) 
a catro profesionais: 1 psicóloga, 

1 pedagoga e 2 logopedas. Para 
poder dar cobertura a todos los 
usuarios y acabar con la lista de 
espera se firmó un convenio social 
con COGAMI.  

290.000€ para Atención Temperá 

E
nmarcada na estratexia 
“Ponteareas Simplifica”, a 
concellería de Facenda do 

Concello de Ponteareas, que di-
rixe Francisco J. Represas, infor-
mou que dende o 1 de novembro 
entrou en funcionamento o novo 
Portal Tributario Municipal (OVT), 
un novo servizo municipal a tra-
vés do que se poderá acceder 
toda a información e normativa 
en relación aos ingresos públicos 
do Concello actualizada e xestio-
nar a liquidación e ingreso de ta-
xas e prezos públicos, dispoñible 
24 horas e 365 días ao ano. 

Así, as taxas/prezos públicos 
(agás os conceptos delegados no 
ORAL ou recibos domiciliados) so 
se poderán auto liquidar e ingresar 
de maneira telemática desde a 
OVT polo contribuínte, ou ben 
acudir presencialmente á oficina 

de Recadación municipal. Desde 
a OVT, ademais, poderase facer o 
pago utilizando calquera canle 
de ingreso habitual e incorpora a 
opción BIZUM. Para promover a 
utilización do Portal está prevista 
para 2025 a aprobación dunha 

bonificación aplicable só no caso 
de utilizar a OVT para a auto li-
quidación e ingreso de débeda, 
reducindo na medida do posible 
o trámite presencial nas depen-
dencias municipais. 

“Ponteareas Simplifica” facilitará  
a xestión tributaria 

A
 concellería de Seguridade 
do Concello de Ponteareas 
deu a benvida ao novo 

axente da Policía Local de Pon-
teareas que tomou posesión da 
súa praza no salón de plenos do 
Concello tras superar o período 
de prácticas. Segundo explica o 

tenente de alcaldesa e conce-
lleiro de Seguridade, Juan Carlos 
Carrera, na actualidade a uni-
dade da Policía Local conta con 
esta nova incorporación con 
quince policías e un policía en 
práctica, un oficial e unha oficial 
xefa da Policía Local.  

Novo Policía Local 

A
 portavoz do PSdeG de 
Ponteareas, Vanesa Fer-
nández, instou o goberno 

municipal a paralizar de inme-
diata o proceso de oposicións 
no Concello de Ponteareas trala 
denuncia presentada polo sindi-
cato UGT, que alega que se mo-
dificou unilateralmente a oferta 

de emprego público previamente 
acordada, vulnerando así o de-
reito á negociación colectiva.  
Ademais, considera que estas 
prácticas do goberno local su-
poñen unha volta ao pasado, 
cando en Ponteareas se produ-
cían graves problemas de enchu-
fismo.  

O PSOE pide a paralización na 
convocatoria de oposicións 

U
n total de 19 locais de 
hostalería participaron 
ruta Pinchotea, que tivo 

lugar do 24 de outubro ao 10 de 
novembro. Este ano a ‘Asociación 
de Comerciantes Banastra’ e a 
‘Asociación de Comerciantes Tea’ 
colaboran coa ruta. 

Así, nesta segunda edición da 
ruta os veciños e veciñas, así 

como os visitantes, poderán de-
gustar as tapas e pinchos que 
elaboren os seguintes locais: Mac-
Dona, Bar Cortiñas, Casa Ferreira, 
Bar Romi, Mamá Fina, D’Peyo, 
Novo Melodi, Luna Flores, La Pre-
ciosa, Papelón con limón, Eira 
Vella, El Túnel, Casa Cultural Arcos, 
Xirope, La Oficina, Troll, Café Bar 
Ciudad e La Carlotta Burguer. 

As principais novidades desta 
edición son unha páxina web par-
ticipativa para a veciñanza e a 
aparición dunha categoría nova, 
o ‘Pincho Taverneiro’, en conme-
moración do Camiño Taverneiro, 
un percorrido polo interior da 
provincia de Pontevedra de gran 
interese cultural e natural. Tamén 
haberán sorteos e agasallos. 

19 establecementos na II edición de "Pinchotea" 

A
 portavoz do PSdeG de Pon-
teareas, Vanesa Fernández, 
expresou a súa profunda 

preocupación pola insuficiencia 
dos orzamentos presentados pola 
Xunta para o próximo ano. Se-
gundo o PSdeG, estes orzamentos 
non inclúen partidas específicas 
e suficientes para investimentos 
cruciais en Ponteareas, como son 
o saneamento das parroquias, a 
vivenda, o parque empresarial, 
así como proxectos "prometidos 
e vendidos dende o PP", como 
son o novo centro de saúde ou 

unha nova escola infantil muni-
cipal.  

O PSdeG de Ponteareas insta á 
Xunta a revisar e modificar os or-

zamentos para incluír as partidas 
necesarias que garantan a reali-
zación destes investimentos pro-
metidos.  

PSOE: "Os Orzamentos da Xunta 
esquécense de Ponteareas" 

A
 nova escola infantil de 
Ponteareas, un proxecto 
necesario para Ponteareas 

será financiada en gran medida, 
tal e como recoñece o goberno 
municipal, polo Plan de Recu-
peración, Transformación e Re-
siliencia da Unión Europea. Este 
financiamento foi posible grazas 
ás xestións do goberno de Pedro 
Sánchez, quen logrou asegurar 
estes recursos a pesar das críti-
cas e a oposición do Partido Po-
pular (PP). “Pedro Sánchez 
soubo convencer o conxunto dos 
países da unión europea da ne-

cesidade de apostar pola inver-
sión e non polos recortes como 
na crise do 2008.” subliñou a 
portavoz socialista Vanesa Fer-
nández. 

Desde o PSdeG-PSOE animan 
ao goberno municipal a seguir 
a senda marcada polos socialistas 
nos mandatos anteriores e apro-
veitar o financiamento europeo 
para mellorar e ampliar os ser-
vizos públicos, así como facer 
un pobo máis accesible e res-
pectuoso co medio ambiente, 
apostando pola recuperación de 
espazos para a cidadanía.

A
 Consellería de Cultura, Lin-
gua e Xuventude, a través 
da Dirección Xeral de Xu-

ventude, vén de conceder 25.000€ 
ao Concello de Ponteareas para o 
proxecto “Pontea Interxeracional” 
que desenvolve a Oficina Munici-
pal de Voluntariado.  

Esta subvención premia a  ela-
boración e execución de proxectos 
de voluntariado interxeracional 
no medio rural vinculados co pro-
xecto piloto Talento interxera-
cional, no marco do Plan de re-
cuperación, transformación e re-
siliencia, financiado pola Unión 
Europea-NextGenerationEU. Entre 
as actividades realizadas están 

tarefas medioambientais/ etno-
gráficas, apicultura con Mel O 
Puño en Cristiñade; cestería de 
vimbio e de ratán; cociña e re-
postería tradicional nos Muíños 
de Oliveira; imaxe e son; patronaxe 

e costura; recollida de plantas 
aromáticas e mediciñais para facer 
xabróns e aceites mediciñais e 
tarefas relacionadas coa arte al-
fombrista de Ponteareas e a ve-
ciñanza do rural. 

Proxecto Pontea Interxeracional 

Vanesa Fernández: “Teremos nova 
escola infantil grazas ao Plan da 
UE que logrou Pedro Sánchez”

O
 Concello de Ponteareas 
é beneficiario dunha 
subvención para parti-

cipar no programa Xuventude 
Mentoring na Empresa, impul-
sado pola Xunta de Galicia e co-
financiado pola Unión Europea 
no marco do Programa da 
FSE+Galicia 2021-2027.  

A través deste programa, dez 
persoas de entre 18 e 30 anos 

poderán realizar estadías for-
mativas en empresas ou enti-
dades públicas ou privadas, vin-
culadas a sectores económicos 
estratéxicos de Galicia. A fina-
lidade do programa é reforzar a 
empregabilidade e as habilidades 
e competencias profesionais das 
persoas inscritas no Sistema 
Nacional de Garantía Xuvenil 
(SNGX) 

Programa Xuventude 
Mentoring na Empresa 

Máis información na nosa web
www.novasdoeixoatlantico.com

O
s Concellos de Pontea-
reas e o de Mondariz 
amosan o seu lado máis 

comprometido e solidario coas ví-
timas da DANA (Depresión Aislada 
en Niveles Altos) e envían tres 
camións de axuda ao Concello de 
Sedaví, en Valencia.  

A Alcaldesa Nava Castro e o 
Alcalde Pablo Barcia tiveron dende 
o primeiro momento contacto coa 
concelleira de Servizos Sociais de 
Sedaví, Úrsula Isabel Campo, para 
coordinarse e poder atender o 
antes posible ás necesidades bá-
sicas de produtos de hixiene per-
soal e doméstica, produtos non 
perecedoiros, auga, leite, mantas 
e roupa de abrigo.  

Nestes tres camións tamén via-
xa a solidariedade das veciñas e 
veciños dos concellos de A Lama 
e dos Moteiros do Morrazo e o 
compromiso social das empresas 
de transportes Gayoso, Cooperativa 
de Lérez e Carmelo así como o de 

Aguas de Mondariz, Tesis, Dosigal, 
Bopapel, Darlim, Restaurante Cas-
telo e Distribuciones las 24 horas. 
Unha vez no polígono industrial 
recibirán as ordes do Concello de 
Sedaví que se encargará da dis-
tribución.  

Mondariz e Ponteareas envían axuda a Sedaví 

A
 Asociación de Familiares 
de Persoas con Alzheimer 
do Morrazo (AFAMO) im-

partiu este 25 de outubro na Bi-
blioteca do Concello de Monda-
riz, unha sesión formativa 
gratuíta sobre Alzheimer e ou-

tras demencias, dirixida princi-
palmente a coidadores/as de 
persoas cunha demencia neuro-
dexenerativa, pero tamén a per-
soas diagnosticadas en fase moi 
temperá así como a calquera 
persoa interesada na temática. 

Sesión formativa sobre  
o Alzheimer en Mondariz  

A
 través dunha subvención 
de Augas de Galicia por 
un importe superior aos 

18.000€, que corresponde ao 
80% da mesma, o Concello de 
Salvaterra elaborou unha audi-
toría municipal das redes de sa-
neamento para a detección de 
infiltracións. Con esta auditoría 

realizarase unha memoria da 
rede de saneamento, cunha lis-
taxe das estacións depuradoras 
de auga residuais, estación de 
bombeo de auga residual e fosas 
sépticas do Concello, incluíndo 
a súa localización e a listaxe dos 
núcleos de poboación conecta-
dos. 

Auditoría para redes de 
saneamento en Salvaterra 

A
 Asociación de Funcionarios 
para a Normalización Lin-
güística convoca un acto co 

galo do "Día da Restauración da 
Memoria Lingüística", o 16 de no-
vembro ás 12 horas no cemiterio 
de Lira, Salvaterra de Miño. No de-
curso do mesmo descubrirase unha 
placa aos falecidos do lugar e 
substituirán a lápida de Luís Sou-
tullo Iglesias "O gaiteira de Lira" 
por outra cun epitafio en galego, 
máis acaído en congruencia coa 

lingua na que se expresou en vida 
e polo inmenso labor que fixo da 

transmisión da música e cantos 
tradicionais galegos. No acto par-
ticiparán Marta Valcárcel, alcaldesa 
de Salvaterra, Valentín García, Se-
cretario Xeral da Lingua, Clodomiro 
Ogando, párroco, Xerardo F. San-
tomé, musicólogo, Guillermo Ro-
dríguez, xornalista, Xosé González, 
vicepresidente de AFNLG e un re-
presentante da familia do home-
naxeado. Os grupos "Xistra de Co-
ruxo" e os Pandereteiros/as 
"Mistura" amenizarán o programa. 

Día da Restauración da Memoria 
Lingüistica de Galicia en Lira 

C
on motivo da reasigna-
ción de locais na Casa 
da Cultura de Salvaterra, 

a Asociación Lazoiro tivo que 
mudar o espazo que compartia 
na planta onde están as oficinas 
da escola de música/banda de 
música, por unha oficina com-
partida nun almacén localizado 
na planta inferior, o cal se des-

tina a un sinfín de miscelaneas.  
Tras este cambio, a asociación 

denuncia que é imposible facer 
un uso do espazo compartido 
para realizar reunións, xa que o  
é empregado habitualmente para 
a celebración de cumpreanos ou 
aulas de música e baile. Critica  
a ausencia de calendarios e si-
nalización dos espazos. 

Denuncian abandono na Casa 
da Cultura de Salvaterra 

Non é unha doazón “graciosa” das no-
vas xeracións. 

Parecerá innecasario escribir sobre esta 
obviedade, pero a sensación que sentimos 
moitos Vellos (Maiores para quen se sinta 
ofendido co cualificativo de Vello, que 
non é o meu caso), perante o proceder de 
certos sectores da sociedade actual,  con-
vídanos a facelo. 

Os tratamentos que, en certos sectores 
da sociedade (centros sanitarios, residen-
cias, bares, restaurantes, etc.) nos dispensan 
(con boa intención) ós Vellos-Maiores, 
pero “adornados” por un  ribeteado “ñoño”: 
sénte alí naquela cadeiriña, voulle dar un 
pinchaciño, vaille doer un pouquiño, etc.; 
coma se estivesen tratando con meniños, 
máis ca sentírmonos ledos, sentímonos 
incómodos. 

Somos persoas Vellas-Maiores, si; persoas 
con  moitos anos, tamén; pero o moder-
namente chamado edadismo non está de-
clarado discapacitante; si que, algúns, pa-
decemos limitacións, pero que non se 
curan con ñoñerías. Tamén resulta anómalo 
o costume de, cando se dirixen a nós, 
elevar o ton de voz respecto das demais 
persoas. Ser vello non implica, necesaria-
mente, ser xordo; isto fainos sentir máis 
diferentes do que somos. 

Obsérvase, en amplos sectores das 
novas xeracións, un desmesurado ánimo 
por tentar faceRnos máis novos cando 
nos tratan de: mozos (chicos, normal-
mente), cariño, cari, amigo...; como se 
nós necesitaramos un certificado de xu-

ventude para nos sentír máis novos e, 
consecuentemente, máis felices. Non. A 
nós, con que nos chamen polo  nome ou, 
se o ignoran, nos dispensen o tratamento 
de cortesía (que non de submisión): señor,  
Vde..., xa nos sentimos a gusto; a menos 
que exista algunha relación familiar ou 
de amizade que resulten ridículos os de-
vanditos tratamentos e máis fraternal o 
tuteo. 

Tampouco nos parece axeitado (por ex-
ceso) o tratamento de “cabaleiro”, como 
adoitan facer moitos axentes da autoridade 
e algún colectivo minoritario cando se di-
rixen a nós para calquera cuestión; neste 
caso as Sras. requerirían, con razón, o de 
“dama”. Con Sra.-Sr., abóndanos.  

Un servidor, Vello de 78 anos, que vai 
polo mundo moi fachendoso de selo, sen 
molestar a ninguén, non precisa de tuteos 
descarados, apócemas embellecdoras nin 

terapias rexuvenecedoras para se sentir a 
gusto co que a Natureza lle presta.   

Si que nos fai felices que 
non nos atropellen por las 
rúas, tendo que ceder nós o 
paso para evitar a colisión. 
Ceder un asento, ou o paso 
nunha beirarúa estreita a al-
guén que o precise máis ca 
nós non é unha antigalla do 
franquismo. É un acto de hu-
manismo; son xestos de soli-
dariedade, de sociabilidade que 
lubrican as relacións humanas 
logrando unha Sociedade máis 
fluída, máis humana e un Mun-
do máis confortable. O des-
gusto-frustración que nos pro-

duce o comportamento irracional-inhumano 
dalgún-a donos dun can por esixir que 
este non nos veña limpar o fuciño (que só 
el sabe onde o meteu) ás nosas pernas, 
resultan insoportables. Hai lugares polos 
que xa non se pode transitar sen ser mo-
lestados por un can. 

Esixten unhas forzas “telúricas” (presión 
publicitaria) que, coma a chuvia miuda, 
nos empapa sen nos dar conta. A merca-
dotecnia sabe moi ben que as idades 
xovenís son as máis vulnerables perante 
os “cantos de serea” que inducen á tira-
nía-escravitude do consumismo, ás modas, 
etc. Daí, que tente, por todos os medios ó 
seu alcance, “uniformizarnos” a toda a 
poboación neses treitos de idade nos que 
se é máis proclive e vulnerable ó consu-
mismo para lle plantar cara a  aquela 
tiranía: Nenas con bolso, mozos cos pan-
talóns rotos (por moda), petrina dos pan-

talóns e calzoncillos con dimensións de 
adolescente, Vellas-os-Maiores ós que os 
tratamentos de cortesía os fan vellos, pa-
recendo ignorar o ano que naceron... 

A quen padeza patoloxías edadísticas 
que (os-as) hai, suxírolles a lectura do 
libro “Yo vieja”, de Anna Freixas; resulta 
ser, para nós, os Vellos-Maiores, un salvo-
conducto para ir polo mundo coa cabeza 
ben alta e peito ben enchido; é dicir: non 
ir pola vida pedindo perdón pola idade 
que desfrutamos. 

Ata a chegada da “modernidade virtual”, 
estaba en vigor aquela frase que dicía: “A 
experiencia é a nai da ciencia”. Na actua-
lidade, o egocentrismo, a suposta autosu-
ficiencia, o nihilismo derogaron o espírito 
daquela frase cuxa antigüidade descoñe-
cemos. ¡Que nos vos pese! Eu lamento o 
baleiro deixado  polos nosos antergos 
(avós-pais...), porque cando necesito con-
sultar algo sobre cousas da vida cotián 
anteriores a min e que eles coñecían, non 
teño a quen preguntar. Láiome daquel ba-
leiro.  

Ser Vello-a-Mallor non é unha eiva; é 
un desfrute que os novos descoñecedes. 

Ser Vella-o-Mallor non é unha eiva; é 
un Mérito cuxo título se consegue sen a 
intervención de ningún ente terreo. ¡¡¡Gra-
cias-zas... Nai Natureza!!! 

Se nos dispensades a atención que me-
recemos, descubriredes que, en toda Vellez 
queda un pouso de Beleza. 

Son Vello, si; e, en frase dos nosos an-
tergos: “A MOITA... HONRA. 

Dos coidados-mimos que se lle dispensan 
ós cans e se lle NEGAN ós Vellos-Maiores; 
escribimos noutra ocasión, se chegamos.               

A vellez é un agasallo da natureza

Por Pedro Souto González

O
 Concello de Covelo co-
mezou os traballos de re-
forma interior da escola 

de Redondo, na parroquia de Bar-
cia de Mera. Con esta interven-
ción crearanse dúas zonas dife-
renciadas, unha destinada a 
vestiarios para o equipo de fútbol 
que utiliza o campo anexo e outra 
zona que poida utilizarse como 
sala para actos culturais, lúdicos 
ou educativos.  

Os traballos suporán un in-
vestimento de 32.175,88€. O 
edificio da escola de Redondo, 
de 118,68 m2, está situado den-
tro da área de protección da Ca-

pela de San Xosé, elemento ca-
talogado do Patrimonio Cultural 
e incluído dentro do catálogo de 

elementos de bens culturais do 
PXOM de Covelo, aprobado en 
1999. 

Reforma da escola de Redondo 

O
 Concello de Covelo re-
alizou unha xuntanza 
informativa sobre co-

munidades enerxéticas locais 
este 17 de outubro no auditorio 

municipal para dar a coñecer o 
funcionamento das comunidades 
enerxéticas locais e aforrar nas 
súas facturas da luz dunha forma 
eficiente e sostible. 

Cara un futuro sostible 

O
 Serradoiro dos Carranos 
do Concello de Covelo 
acolleu a quinta edición 

do proxecto cultural “Laboratorio 
da paisaxe”. Esta iniciativa de 
pensamento aprendizaxe e inter-
vención no território busca poñer 
en valor o patrimonio cultural e 
natural afondando nas relacións 
co territorio que nos acolle visi-
bilizando as problemáticas da Ga-
licia Baleira e o despoboamento 
rural, entre outras, ao tempo que 
se reflexiona na procura de solu-
cións. 

Nesta quinta edición a activi-
dade estivo organizada polo co-
lectivo Espazo16, coa colaboración 
do colectivo O Suído e conta co 
apoio da área de xuventude da 

Deputación de Pontevedra. A tra-
vés de roteiros, obradoiros e re-
latorios e da man do escultor 
Xesús Padín, o arquitecto Manuel 
Bugallo, o historiador Fran García, 
o técnico forestal Gustavo Álvarez, 

a arquitecta Sheila García, as api-
cultoras Melissa Terán e Fátima 
Estévez e o fotógrafo e biólogo 
Julio Eiroa; os assistentes perci-
birán o territorio da Serra do 
Suído dende unha visión holística.   

Covelo, laboratorio da paisaxe 

A
 Deputación de Ponteve-
dra levou este 9 de no-
vembro ata A Cañiza o 

novo circuíto cultural +Escéni-
cas coa obra “O xardín de Vila 
Gris” a cargo de Fulano, Men-
gano e Citano. A peza, para pú-
blico infantil e familiar, poderá 
verse na Casa da Cultura da vila 
ás 20.30 horas.   

Pola súa banda o Auditorio 

Municipal das Neves acolleu ese 
mesmo día a sección de curtas 
do ciclo Mestre Mateo, promovido 
pola Academia Galega do Au-
diovisual xunto coa Deputación 
de Pontevedra. Nesta sesións, 
poderanse ver curtametraxes 
como “Antes de que se poña o 
sol”, “O coidado”, To bird or 
not to bird”, “O neno sardiña” 
e “Ulises”. 

+Escénicas e Ciclo Mestre Mateo 
para A Cañiza e As Neves  

A
s instalacións do Campo 
de Fútbol de “Augas Fé-
rreas” acolleu a III Edi-

ción do “Trofeo Ciclocross Con-
cello da Cañiza”, unha proba 
puntuable para o ránking da Fe-
deración Ciclismo Galego e para 
o da Real Federación Española 
de Ciclismo. 

O Alcalde felicitou aos orga-
nizadores, o Club Ciclista “Gru-
peta Pan De Zarco - A Cañiza”, 

coa colaboración do Concello, 
polo éxito de participación, con 
máis de 300 ciclistas inscritos. 
Tamén agradeceu ás empresas 
cañicenses SAEPLAST, Galimetal, 
Transportes González, Specialty 
Marine Products And Ventures, 
Reciclados Plásticos A Cañiza, 
Queixos “Castro Xaneiro” e tamén 
á entidade bancaria ABANCA 
pola súa contribución para fi-
nanciar esta III Edición. 

III Edición do “Trofeo 
Ciclocross Concello da Cañiza” 

O
 Alcalde Luís Piña e o 
xefe de obra da empresa 
adxudicataria VIVEIROS 

ADOA, S.L., Carlos A. Rodríguez 
Vila, supervisaron os novos de-
seños nos xardíns municipais das 
rúas Progreso e Castelao, Praza 

de Arbo e nas rotondas da rúa Vi-
lanova, sendo estas a do Cruceiro 
e do Xamón. 

 Esta actuación adxudicada 
por un importe de 28.311,58€, 
consistiu na substitución de es-
pecies e da herba existente nas 

zonas de plantación. O máis im-
portante foi a dotación dun total 
de 1255 prantas novas como 
oleas, cupresus, buxus faulkner, 
mantillo, vétula, vivaces, jabre, 
helecho, ciathea cooperi e stre-
litzia regina. 

Novos deseños para os xardíns cañicenses

A
tendendo a súa obrigato-
riedade anual, a Comisión 
Especial de Contas validou 

este 15 de outubro as medidas 
implementadas no Plan de Sanea-
mento financeiro neste 2024 cos 
votos a favor do goberno munici-
pal e a abstención da oposición.  

O cumprimento destas medidas 
permitirá volver a solicitar antes 
de final de ano, ante o Ministerio 
de Hacienda, o mantemento da 
rebaixa da retención na PTE no 
25%, o que posibilitará que os 
ingresos por este concepto non 
se vexan mermados á metade. A 
Comisión tamén é a encargada 
de redactar o informe anual sobre 
o grao de execución das medidas 
do Plan de Saneamento Finan-

ceiro. 
En canto aos gastos destacan 

as medidas de aforro na licitación 
do contrato de subministro eléc-
trico, a reducción dos postos de 
traballo que quedaran vacantes 
por xubilación ou calquera outra 
causa e a reducción dos importes 
dos recursos propios investidos 
nas diversas actuacións desen-

volvidas polo Concello. En canto 
aos ingresos están as actualiza-
cións das ordenanzas fiscais das 
taxas dos servizos de saneamento, 
lixo e auga e dos impostos de 
IBI, IAE e vehículos; e a revisión 
dos padrons tributarios co obxecto 
de incrementar os ingresos vía 
colaboración da Policía Local, en-
tre outros. 

A Cañiza aproba o "Plan de Saneamento 
Financeiro" 2024  

O
 Ministerio para a Transi-
ción Ecolóxica e o Reto 
Demográfico (MITECO) 

do Goberno de España, notificou 
á Agrupación de Concellos con-
formados pola Cañiza, Melón, 
Mondariz, Mondariz Balneario, O 
Carballiño e Maside a Resolución 
definitiva de concesión da sub-
vención de "Mellora do Ciclo da 
Auga" por valor de 
4.809.629,89€. A axuda cubre o 
100 % do importe do proxecto e 
beneficiará a unha población to-
tal de 28.065 veciños.  

A Asociación, que asinou un 

convenio de colaboración mútua 
o pasado 13 de decembro para 
solicitar o PERTE de dixitalización 
do ciclo da auga, é a primeira 

vez que se presenta á convoca-
toria, conseguindo a subvención 
xunto con 49 agrupacións e Con-
cellos de toda España. 

Subvención conxunta para a "Mellora do 
Ciclo da Auga" 

O
 Concello da Cañiza 
amosou o seu pesar 
polo falecemento este 

20 de outubro aos 83 anos do 
empresario Enrique Rodríguez 
Martínez, fundador do negocio 
hosteleiro "Os do Resero".  

Popularmente coñecido na co-
marca da Paradanta como "Enri-
que do Resero", e da man do 
seu socio Manuel Sendín, este 
empresario comezou con este 
negocio no centro da Cañiza ata 
convertelo nun emblemático es-
tablecemento de 90.000m2 en-
lazado cara a autovía A-52 que 
dispón de asador, cafetería, xa-
monería, tenda de produtos gas-

tronómicos, casa rural e finca 
de cabalos. Este 2024 obtivo 
un recoñecemento na categoría 
de restauración por parte da Fe-
deración Empresarial de Turismo 
e Hostalería de Pontevedra (FE-
PROTUR) 

Faleceu Enrique Rodríguez, 
fundador de "Os do Resero" 

O
 Alcalde da Cañiza pre-
sentou e promocionou 
os activos gastronómi-

cos da Cañiza o sábado 26 de 
outubro, nun acto especial adi-
cado á Feira do Xamón no 25 Sa-
lón Internacional de Turismo Gas-
tronómico "Xantar", en Ourense, 
no que tamén se deu un espazo 
relevante a outros produtos da 
zona como o mel, o queixo, os 
caracois e os excelentes viños da 
Cañiza con denominación de 
orixe Rías Baixas. E como non, ó 
cocido cañicense, que na semana 
do 28 de outubro ao 3 de no-
vembro foi promocionado en 10 
establecementos da Cañiza. 

Esta cita tamén permitiu di-

fundir a rede de sendeiros que 
percorre A Cañiza: a PRG206 
ruta de Fontefría, a PRG207 da 
Cidade Castrexa das Grades, a 
PRG272 do río Ribadil e a ruta 
de Luneda que se suman á ruta 
PRG165 das Fragas e Levadas 
do Calvo e Deva.

O xamón da Cañiza en "Xantar"

O PORRIÑO

A
 oferta formativa da UNED 
Porriño para o curso 2024-
25 foi presentada o 16 de 

outubro, coa presenza do alcalde, 
Alejandro Lorenzo, o director da 
UNED Pontevedra, Víctor M. Gon-
zález, e o coordinador de Exten-
sión Universitaria, Rafael Cotelo.  

A UNED ampliou a súa oferta 
no municipio, incluíndo graos ofi-
ciais en Dereito, Socioloxía e Tra-
ballo Social así como actividades 
e cursos de extensión universitaria 
como a obtención do título da 
ESO para maiores de 18 anos e os 
cursos de UNED Senior, deseñados 

para fomentar a aprendizaxe sen 
límite de idade. Tamén se ofertan 
novos cursos, como a segunda 
parte do taller de xestión do 

estrés a través do movemento e 
un curso sobre a elaboración de 
pan de `masa madre´, rescatando 
a tradición culinaria. 

A UNED Porriño aumenta a súa oferta formativa  

O
 secretario xeral da Emi-
gración, Antonio Rodrí-
guez Miranda, e o alcalde 

Alejandro Alonso, visitaron a ofi-
cina móbil no Porriño acompaña-
dos pola concelleira de Emigra-
ción, Vanessa Ucha, reafirmando 
o compromiso da Xunta de Galicia 
con ofrecer un apoio integral e 
personalizado ás familias retor-
nadas, independentemente da súa 
localización xeográfica.  

Esta iniciativa está cofinanciada 
polo Fondo Social Europeo.A Se-
cretaría Xeral da Emigración da 
Xunta de Galicia continúa ache-
gando os seus servizos de apoio 

ás persoas retornadas a través da 
súa Oficina Móbil de Atención ás 
Persoas Emigrantes Retornadas.  
Na oficina da área de Vigo xa reci-
biron asesoramento 5.000 familias 

atendidas dende 2020. Estes ser-
vizos confírmanse como unha fe-
rramenta esencial para facilitar o 
retorno e a integración dos galegos 
que deciden regresar á súa terra. 

A Oficina de Retorno atendeu a 5.000 
familias na área de Vigo 

O
 Concello do Porriño pre-
sentou o Obradoiro de 
Emprego “O Noso En-

contro co Emprego”, un innova-
dor programa de formación e 
emprego dirixido a mozos me-
nores de 30 anos. Este novo pro-
grama, que require un investi-
mento total de máis de 480.000 
euros, financiarase principal-
mente a través da Consellería de 
Emprego, Comercio e Emigración 
da Xunta de Galicia.  

Ata outubro de 2025 os alum-
nos beneficiaranse desta forma-

ción, divididos en dúas espe-
cialidades: albalenería urbani-
zación e carpintería, con oito 
participantes en cada unha. Os 
alumnos de carpintería poñerán 
en práctica os seus coñecementos 
reparando tres pasarelas no Paseo 
do Louro, mellorando así a ac-
cesibilidade na senda peonil que 
bordea o río. En canto aos futuros 
albaneis, encargaranse dos la-
bores de urbanización e pintura 
na rúa Paralela 3 do Polígono 
Industrial da Granxa, onde se 
executarán novas beirarrúas. 

16 mozos arrancan o 
obradoiro de emprego 

O
 Concello, atendendo ao 
chamamento da Gene-
ralitat Valenciana reali-

zado a través da Federación Es-
pañola de Municipios e 
Provincias (FEMP), puxo á súa 
disposición un equipo de apoio 
para colaborar nos labores de 
emerxencia e rescate no terri-
torio valenciano.  

A entidade local dispuxo un 
equipo especializado de axentes 
da Policía Local, que inclúe unha 
unidade de dron para labores de 

procura, rescate e control de 
zonas afectadas. Ademais, puxo 
ao dispor da Generalitat un con-
xunto de bombas de achique 
autónomas, que funcionan con 
gasolina, para axudar a xestionar 
inundacións e situacións de risco 
nas zonas afectadas. Así mesmo, 
mobilizarase unha autocaravana 
que funcionará como posto de 
mando avanzado, permitindo es-
tablecer un punto centralizado 
de coordinación en terreo.  

O Porriño asiste a Valencia 
con drones e Policía Local 

O
 Concello do Porriño co-
mezou cos traballos para 
o acondicionamento de 

varios viais do parque empresarial 
da Granxa, concretamente na Ca-
silla en Atios, grazas a un orza-

mento de máis de 114.000 euros, 
financiado pola Xunta e con apor-
tación municipal.  

Ampliarase a calzada e dous 
regos. Actuarase nun tramo de 
633 m, cunha anchura media de 

6,1 cm. Ampliarase a plataforma 
en 651 m2 realizarase o bacheo 
de máis de 300 m2 e o fresado 
de máis de 2,1 km2 e estenderase 
unha capa de rodadura nunha 
superficie de 6,1 km2. 

Obras viais no Polígono da Granxa  

O PORRIÑO

O
 BNG do Porriño informou 
que leva un ano denun-
ciando a política am-

biental do PP de Alejandro Lo-
renzo. O BNG presentou no Pleno 
do Porriño hai un ano a figura de 
protección do ENIL (Espazo Na-
tural de Interese Local) para o 
río Louro e os seus afluentes Fon-
teliño e Laxes, ao seu paso polo 
Porriño, a cal foi aprobada por 
unanimidade. “Esta é única ferra-
menta que pode protexer o noso 
río e afluentes no casco urbano 
agora e no futuro. Ademais, per-
mitiría manter os seus ecosiste-
mas e o desfrute das persoas do 
río”, comenta o concelleiro do 
Bloque, Marcelo Rodríguez. 

“Desde esa aprobación, o PP 
non levou a cabo nin o proxecto, 
nin as zonificacións, nin os usos, 
nin as franxas de protección do 
río e regatos do ENIL. Dedícanse 
a tirar fotografías dos concelleiros 
do PP posando no río. O seu é a 
publicidade” denuncia o conce-
lleiro do Bloque. 

E agora acaba de ser denun-
ciado pola Asociación Ecoloxista 
Verdegaia por vulnerar repetida-
mente a Lei de Patrimonio Natural 
de Galicia ante Consellaría de Me-

dio Ambiente. Así mesmo, a aso-
ciación rompe calquera relación 
co Concello do Porriño. Alén da 
contaminación da contorna do 
río durante os macroconcertos 
que alí organiza, o goberno do 
PP fai cortas continuadas sen se-
guir os protocolos e sen permiso 
da Xunta, nas beiras do río Fon-
teliño, dunha das especies inva-
soras máis agresivas do planeta 
segundo a UICN (órgano da ONU 
e máxima autoridade mundial no 
medio natural), a Fallopia japo-
nica. A Xunta busca erradicala, 
pero unha corta sen control está 
a provocar que os restos vaian 
parar ás Gándaras de Budiño e ao 
río Miño, onde agora están arrai-

gando e causando graves proble-
mas ambientais nos dous ríos. 

Ademais, o BNG vén de de-
nunciar publicamente ante o Con-
cello do Porriño os continuos ver-
tidos sobre o río Fonteliño da 
empresa de Ponteareas Prebetong 
Áridos, que leva anos contami-
nando e colmatando o río con 
áridos e tóxicos da grava. O seu 
leito aparece moitos días cunha 
cor branca. A resposta do PP de 
Alejandro é o silencio. “Estas son 
algunhas das moitas mostras dun 
goberno do PP inoperante e pa-
ralizado ante unha política am-
biental seria que precisa o Concello 
do Porriño”, recalca Marcelo Ro-
dríguez. 

BNG: "O Concello do Porriño foi denunciado 
por infracción ambiental no río Louro" 

O
 Concello do Porriño ini-
ciou un ambicioso pro-
xecto de transformación 

urbana co comezo das obras 
para a creación dun novo espazo 
público entre as rúas Antonio 
Palacios e Pío XII. Estes traba-
llos, que inclúen a humanización 
da Rúa Pío XII. 

O obxectivo principal deste 
proxecto é dar uso á mazá inte-
rior delimitada polas rúas Anto-
nio Palacios, Avenida Domingo 

Bueno e Rúa Pío XII. O novo 
deseño prevé a creación dun 
parque completamente aberto, 
onde os distintos usos e espazos 
estean interconectados. 

Na Rúa Pío XII melloraranse 
as características de acabado e 
circulación da  utilizando pavi-
mento pétreo que continúe coa 
estética do parque e renovaranse 
todas as redes de servizo como 
abastecemento, saneamento, gas 
ou iluminación pública.

Arrancan as obras do novo gran 
parque no corazón do Porriño

O
 Concello do Porriño 
contará nos próximos 
meses cunha nova zona 

verde de lecer no corazón do 
municipio, ubicada na céntrica 
Avenida de Galicia, unha das zo-
nas máis transitadas do centro 
urbano.  

Esta nova area pechada peri-
metralmente, que ocupará unha 
parcela de máis de 1600 m2 
está deseñada para proporcionar 
un espazo seguro e agradable 
de paseo dos cans, á vez que 
ofrece un lugar de esparcemento 
e lecer para a veciñanza.  

Zona de lecer para as mascotas 

T
ras reunirse co presidente 
da Xunta de Galicia, Al-
fonso Rueda, a Alcaldesa 

de Mos Nidia Arévalo, xunto á 
concelleira de Facenda Felisa Ro-
dríguez, valoraron como extraor-
dinaria a aposta do executivo au-
tonómico por Mos. Os orzamentos 
da Xunta para 2025 recollen par-
tidas por importes de máis de 
10M€ de inversión no concello de 
Mos, un investimento histórico. 

O desglose dos orzamentos da 
Xunta para Mos en 2025 son os 
seguintes: 5 Millóns de euros para 
a construción do novo Centro de 
Coidados Intermedios no antigo 
Hospital do Rebullón; 2,7 Millón 
de euros para comezar a constru-
ción de nova Vivenda Pública en 

San Eleuterio; 700.000€ para a 
nova Escola Infantil; 600.000€ 
para comeza a humanización do 
Novo Puxeiros; 484.196,00€ para 
o Novo Parque Empresarial de 
Arrufana; 233.221,00€ para Me-

lloras no curso do Río Louro; novo 
centro de Saúde de Mos; 150.000€ 
para mellorar a accesibilidade do 
CEIP de Atín, na parroquia de 
Cela; 106.000€ para actuación na 
rede de saneamento. 

Mos recibe da Xunta un "investimento 
histórico" para 2025 

A
 alcaldesa de Mos, Nidia 
Arévalo informou da saída 
rumbo a Valencia de per-

soal do Servizo Municipal de 
Emerxencias para colaborar nas 
tarefas de axuda á poboación 
tras a devastadora DANA.  

Mos puxo en marcha este dis-
positivo en resposta á petición 
solicitada pola Axega da Xunta a 
raíz do comunicado oficial da 

Comunidade Valenciana solici-
tando medios e axuda. O grupo 
está conformado por 5 persoas, 
3 GES profesionais e 2 voluntarios 
da Agrupación de Protección Civil 
de Mos nun dispositivo de apro-
ximadamente 10 días de duración 
portando consigo vehículos es-
pecializados e material de traballo. 
Tamén colaborou AEMOS co envío 
de 11 xeradores eléctricos. 

Emerxencias rumbo a Valencia 

O
 Concello de Mos iniciou 
as obras de optimiza-
ción de 19 camiños, 2 

muros de contención e acomete 
o saneamento para máis de 50 
veciños no marco do Plan +Pro-
vincia da Deputación de Ponte-
vedra a través dun investimento 
de aproximadamente 700.000€. 

A Alcaldesa Nidia Arévalo, o 

concelleiro de Obra Pública, Ca-
milo Grandal, e o edil de Con-
tratación, Leo Costas, supervi-
saron os traballos realizados no 
Camiño das Chousas. As obras 
continuarán nas parroquias de 
Cela, Guizán, Soutonovo, A Ponte, 
Louredo Camilo do Viso, Mos, 
Pereiras, Petelos, Sanguiñeda, 
Tameiga e Torroso. 

700.000€ en obras do Plan +Provincia 

A
 alcaldesa de Mos, Nidia 
Arévalo, e o concelleiro de 
Novas Tecnoloxías, Leo 

Costas, informaron de que está 
dispoñible a APP “Meu Concello”, 
na que os vecinos poden comu-
nicar os danos e/ou as inciden-
cias detectadas na localidade, 
ademáis de manterse ao día das 

novidades do Concello.  
Esta APP está disponible en 

Google Play ou APP Store de 
xeito completamente gratuito 
para ser utilizada no Smartphone 
(Android/iOS). Está promovida e 
financiada pola Deputación de 
Pontevedra a través de Fondos 
Europeos. 

“Meu Concello”, nova APP para a 
veciñanza mosense 

SALCEDA DE CASELAS

O
 equipo de goberno do 
Concello de Salceda vén 
de facer públicos os pró-

ximos investimentos en obras de 
saneamento con cargo ao Plan 
Máis Provincia 2024. Trátase de 
dous proxectos a executar nas pa-
rroquias de Parderrubias e da Pi-
coña, que suman un total de 
188.697,04€. 

Na parroquia de Parderrubias 
executarase un colector de 544,10 
metros, que permitirá a conexión 
de 14 vivendas. O investimento 
conta con un orzamento de 
132.067,76€, e unha vez rematado 
o proceso de licitación para es-
tablecer a empresa adxudicataria, 
terá un prazo de execución de 3 
meses. Este tramo dá solución a 
diversas vivendas do barrio da 
Presa, algunhas delas con pro-
blemas por verquidos que agora 
por fin van quedar solucionados. 

A asociación veciñal Santo Tomé 
de Parderrubias tíñalle trasladado 
ao equipo de goberno esta nece-
sidade. A Alcaldesa, Loli Castiñeira, 
e o Concelleiro de Axenda Ecoló-
xica, Marcos Troncoso, visitaron 
a zona co Presidente da Asociación 
ante o inminente comezo das 
obras. 

No caso da Picoña o tramo a 
executar é de 273,10 metros, que 
permitirán a conexión dun máximo 
de 7 vivendas do barrio do Car-
ballal, e que dará servizo á aula 
de infantil do CRA Raíña Aragonta. 
Este proxecto conta con un orza-
mento de 56.629,28€, e un prazo 
de execución de dous meses. 

190.000€ para saneamento na 
Picoña e Parderrubias 

D
entro do Plan anual de 
mantemento e repara-
ción de parques infan-

tís e en colaboración coa Comu-
nidade de Montes da Picoña, o 

Concello realizou diversas tare-
fas de mantemento no parque 
situado no Centro Cultural da 
parroquia de Picoña. 

Mantemento no parque da Picoña 

O
 concelleiro de deportes 
Marcos Troncoso man-
tivo unha reunión de 

coordinación coas entidades de-
portivas usuarias das instalacións 
do Penedo Redondo. Un dos te-
mas a tratar foi a aprobación dun 

protocolo de uso e convivencia 
nas propias instalacións, posto 
que o uso compartido entre per-
soas adultas e menores de idade 
precisa dunha regulación e do 
seu coñecemento por parte de 
todas as persoas usuarias.

Protocolo para uso do 
Penedo Redondo 

O
 Concello de Salceda asi-
nou os convenios cos 32 
colectivos que contan 

con subvención nominativa nos 
Orzamentos Municipais, por un 
importe total de 126.751,40€. 

As axudas repártense entre en-
tidades de diferentes ámbitos: 18 
asociacións culturais: 35.800; 6 
clubs deportivos: 65.051,40€; 2 
entidades de benestar social: 
18.000; 3 centros de ensino: 
4.600€; 1 asociación de comer-
ciantes: 900€; 1 agrupación de 
voluntarios/as de Protección Civil: 
1.500€; 1 asociación ecoloxista: 
900€ 

Entre as entidades beneficiadas 
destacan os centros culturais das 
parroquias, os dous coros existentes 

no municipio, o entroido centenario 
de Castro Barreiro e A Feira, as 
asociacións veciñais e a Asociación 
de Amigos/as da Música, o Caselas 
FC, as Escolas Deportivas de Sal-
ceda, a Escola Deportiva Denis 
Suárez, os clubs de balonmán e 

baloncesto Caselas, o Club Ciclista 
Aragonta, a CRA Raíña Aragonta, 
o CEP Altamira, o IES Pedras 
Rubias, asociación de Persoas Xu-
biladas, AFAGA, ACISA, ACDE Treze 
Catorze e a Agrupación de Volun-
tarios/as de Protección Civil. 

Convenio de 126.000€ para 32 colectivos 

O
 Concello entregou os 
premios ás persoas ga-
ñadoras que participa-

ron nas votacións do Pincho 
Folk. Entre os premios están un 
fin de semana de enoturismo na 
Ribeira Sacra, un pase para dúas 
persoas no Palacio da Auga en 
Mondariz ou un lote de embuti-

dos e viño. Ademais, dende 
ACISA entregaron vales de 20€ 
para consumir en establecemen-
tos adheridos. Os participantes 
que completaron a ruta foron 
agasallados cun pack de 'Salceda 
Móvese', composto por mini ne-
veiriña, bolis, libretiña, botella 
de viño e bolsa de tea. 

Entrega de premios de Pincho Folk 

O Foro Peinador vén realizando 
unha importante labor de pro-
moción do galego en todos os 
ámbitos da sociedade. Que ba-
lance pode comentarnos sobre 
este emprendemento? 

O balance que podemos facer 
é positivo. Cómpre sinalar que a 
primeira entidade na historia da 
lingua galega que promoveu o 
seu uso no ámbito socioeconómico 
foi a Asociación de Funcionarios 
para a Normalización Lingüística, 
que permitiu a galeguización das 
empresas "Electrodomésticos San 
Luís", Larsa, "La Fe", "Castromil", 
"Construcións Malvar", "Covsa", 
entre outras. Posteriormente a 
AFNLG deulle paso ao Foro E. 
Peinador, que promoveu durante 
varios anos os "Encontros de Les-
trobe” en Padrón. Por eles pasaron 
ao pé de 100 empresarios que 
foron informados dos obxectivos 
de galeguizar as empresas aten-
dendo cadansúa peculiaridade.  
En novembro se conmemora a 
festividade de Todos os Santos, 
e como indica no seu artigo de 
opinión "Falar cos mortos", 
este mes "estará inzado de 
actos de pedagoxía galeguiza-
dora en moitos cemiterios do 
país". Un deles é un acto no ce-
miterio de Lira. Que nos pode 
comentar deste evento? 

Hai trinta anos, a AFNLG puxo 
en marcha unha iniciativa novidosa: 
"En galego, agora e sempre", uti-
lizando un verso dun poema de 

Ramón Cabanillas.  Partíamos dun 
feito constatable: os espazos da 
memoria (cemiterios) estaban cas-
telanizados. Nesa época unica-
mente unha de cada mil lápidas 
estaba escrita en galego. Hoxe, 
despois da celebración anual dos 
chamados "Días da Restauración 
da Memoria Lingüística", podemos 
afirmar que a evolución é progre-
siva. En colaboración cos familiares 
procedemos a substituír epitafios 
en castelán por outras en galego 
e cos Concellos para sufragar o 
custo das lápidas e da placa que 
colocamos na porta dos campo-
santos. Tamén repartimos a “De-
claración de Vontades” para pro-
mover a galeguización deses es-
pazos e mantemos contactos coas 
empresas funerarias de Galicia para 
organizar o Funergal que anual-
mente se celebra en Ourense, O 
dato negativo é o das esquelas 
que se publican en galego nos 
medios de comunicación. Había 
máis hai trinta anos ca hoxe. 
A recente enquisa do Instituto 
Galego de Estatística reflicte 
que, por primeira vez na histo-
ria as persoas residentes na 
nosa Comunidade falan exclu-
siva ou nomeadamente o caste-
lán (52,4%) por riba do galego 
(47,6%) Na mocidade é igual-
mente perceptible este retro-
ceso: un terzo dos menores de 
15 anos non sabe falar galego 
e só un 16% emprega a lingua 
acotío. A que cre que pode obe-

decer este retroceso? 
A polémica da perda de falantes 

que motivaron os resultados ofre-
cidos polo IGE non sorprende. O 
devalo na perda de falantes vén 
de vello. Esta perda vén sendo 
progresiva por moitas e varias 
razóns. Pareceunos impropio o 
balance triunfalista que fai tres 
anos fixo unha institución aca-
démica como a RAG. Hoxe din o 
contrario, denuncian á Xunta de 
Galicia urxíndolles un "Pacto pola 
Lingua” cando este xa se celebrou 
no Parlamento de Galicia en 2004 
no momento de aprobarse por 
unanimidade o Plan Xeral de Nor-
malización Lingüística. O que oco-
rreu é que tanto o Goberno como 
os grupos parlamentarios esque-
céronse de dotalos economica-
mente e que non quedase só nun 
prontuario de medidas a aplicar. 
Por outra banda tamén fracasou 
a política de apoiar despropor-
cionadamente á industria editorial 
durante moitas décadas, cuxa in-
cidencia na galeguización non 
foi decisiva. O ensino tamén fra-
casou, antes e despois da aplica-
ción do coñecido decreto do plu-
rilingüismo.  
Como cre que poden reactivarse 
o interese polo galego e a nor-
malización lingüística dentro 
da sociedade galega? 

A solución está en procurar 
novos axentes para galeguizar o 
país e establecer unha política 
lingüística de maior periodicidade. 

O pensamento dos fundadores do 
Foro E. Peinador era, e segue a 
ser, que a sorte do galego no fu-
turo dependerá do prestixio social 
que acade e, neste senso as em-
presas serán entidades impres-
cindibles porque nelas converxen 
traballadores e consumidores. O 
Foro tamén incidiu nas adminis-
tracións públicas para que abrisen 
novos horizontes con propostas 
como os "Dereitos Lingüísticos 
dos Traballadores ante o Consello 
Galego de Relacións Laborais ou 
a Lei de Consumidores e Usuarios 
que incorporase os dereitos dos 
cidadáns nas relacións contrac-
tuais. A cidadanía pode facer 
moito por galeguizar promovendo 
o consumo de productos etique-
tados en galego, instando á apli-
cación da lingua no sistema xurí-
dico ou demandar así como de-
mandando o uso do galego nas 
empresas prestadoras de servizos 
domiciliarios (luz, telefonía....) 
A nivel oficial, especialmente 
por parte da Xunta, observa un 
apoio decidido para fomentar o 
galego na vida cotiá ou, polo 
contrario, a aposta é por un bi-
lingüísmo que beneficia mais a 
utilización do castelán? 

Durante anos, especialmente 
nos gobernos de Manuel Fraga, 
urximos pola adopción do Pacto 
pola Lingua. Pero o mesmo debe 

ter varios escenarios: Xunta, Con-
cellos e Deputacións, partidos 
políticos, sindicatos, asociacións 
profesionais e colectivos culturais. 
Hai que desenvolver campañas 
de dinamización coas debidas me-
didas pedagóxicas. Tamén os Con-
cellos teñen que facer outro labor 
complementario coas demais ins-
titucións e axentes sociais. 
O salientable é que este retro-
ceso do galego acontece en mo-
mentos en que o BNG 
consolídase como a principal al-
ternativa de goberno en Galicia, 
con resultados históricos nas re-
centes eleccións autonómicas . 
Como cre que pode explicarse 
esta realidade? 

O nacionalismo pode medrar 
en votos pero non en conciencia 
nacional. Como explicar que o 
45% dos votantes do BNG nos 
últimos comicios para a elección 
do Parlamento sexan castelán fa-
lantes? Ten que ser a Xunta ou 
os que recibiron os votos os que 
teñen que galeguizar aos seus 
votantes? Se queremos que medre 
a conciencia galega e a autoestima 
dos galegos e galegas hai que 
partir dun principio: a solución 
está en todos os axentes sociais, 
institucións... que deben actuar 
coordinadamente, ou atendendo 
ás peculiaridades dos territorios 
nos que gobernan. 

“Para galeguizar o país debemos 
procurar novos axentes e unha política 

lingüística de maior periodicidade”  

Xosé González Martínez | Presidente do Foro E. Peinador 

